
Shri RadhApaTala Stotram

શ્રીરાધાપટલસ્તોત્રમ્

ઈશ્વર ઉવાચ॥
પ્રણવં પૂર્વમુદ્ધૃત્ય હૃન્મન્ત્રં ચ તતઃ પઠેત્ ।
રમાર્ણેન યુતો રાધાકાન્તઃ પ્રોચ્યસ્તતઃ પરમ્॥ ૧॥
શરણં પદમુચ્ચાર્ય મમેતિ પદમુચ્ચરેત્ ।
મનુરેષ તુ શ્રીરાધાકૃષ્ણયોઃ પરમાદ્ભુતઃ॥ ૨॥
જપમાત્રેણ જીવાનાં દૃષ્ટાદૃષ્ટફલપ્રદઃ ।
અસ્માત્પરતરો મન્ત્રો નાસ્તિ નાસ્તિ વરાનને॥ ૩॥
યસ્મિઞ્જપ્તે તયોરેવ સ્વીયબુદ્ધિસ્તુ સાધકે ।
જાયતે કૃતકૃત્યોસૌ તથા ભવતિ શામ્ભવિ॥ ૪॥
ધ્રુવમુચ્ચાર્ય હૃન્મન્ત્રં વદેદથ રમાર્ણકમ્ ।
પાવકં શેષસંયુક્તં ધનેશં વિદ્યયાન્વિતમ્॥ ૫॥
કામગં વિષ્ણુશય્યાઢ્યં નભોરે ચકયા યુતમ્ ।
કુબેરં કેશવાસક્તં બાલાક્ષીં  કણ્ઠસઙ્ગતામ્ ॥ ૬॥
ચક્રિણં કામરૂપાઙ્કં જનકોત્તમમેવ ચ ।
વાતારૂઢં સમુચ્ચાર્ય ષડાનનમથાનિલમ્॥ ૭॥
બાલેન્દુનાધિષ્ઠયન્તુ લોહિતં વાતગં તથા ।
હ્લાદિનીન્તુ સમુચ્ચાર્ય જપેદેનં મહામનુમ્॥ ૮॥
દેવજાપ્યં સ્વેષ્ટદત્તં હૈતીયજનગોચરમ્ ।
શ્રીરાધાકૃષ્ણયોરેવ હવાત્સંયોગદં પરમ્॥ ૯॥
નમસ્તસ્મૈ ભગવતે કૃષ્ણાયાકુણ્ઠમેધસે ।
રાધાધરસુધાપાનમત્તાય ચ નમો નમઃ॥ ૧૦॥
માલામન્ત્રં પ્રવક્ષ્યામિ સાવધાનાવધારય ।

એકવિંશાક્ષરોહ્યેષ   દૃષ્ટા દૃષ્ટફલપ્રદઃ॥ ૧૧॥
અસ્થિસઞ્જ્ઞશ્ચ રુધિરારૂઢસ્તુ સુમુખાઙ્કુરઃ  ।
રોચિષ્માન્મુખવૃત્તસ્થો ધનેશઃ શેષસંયુતઃ॥ ૧૨॥
વારિદઃ કેશવારૂઢો લમ્પટશ્ચ પિનાકિના ।
યુતઃ શ્રીકણ્ઠસરૂઢો ભરદ્વાજો નિવૃત્તિયુક્ ॥ ૧૩॥
ચક્રોયુક્તશ્ચક્રોધિન્યા વામદૃક્સઙ્ગતસ્તથા  ।
સદાશિવો નિવૃત્તસ્થો ભુજઙ્ગેશી  ચ સૂક્ષ્મગા॥ ૧૪॥
વજ્રમુષ્ટિશ્ચન્દ્રસંસ્થો વૃષઘ્નો માત્રિકાદિગઃ ।
પૂર્વાર્દ્ધમેતન્નિર્ણીતં પરાર્દ્ધં પ્રોચ્યતેધુના॥ ૧૫॥
હૃદા રોચિષ્મતાશાકં નૃસિંહાસ્ત્રોરસિ   સ્થિતઃ ।
ખડ્ગીશો દેવમાતૃસ્થોનુસ્વારેણ વિભાષિતઃ॥ ૧૬॥
દાતા શેષાસનસ્થશ્ચ વારુણો વાતસઙ્ગતઃ  ।
નરઃશ્રીકણ્ઠસંસક્તઃ સમુચ્ચાર્યો મનીષણા॥ ૧૭॥
શઙ્કુકર્ણઃ  પાવકેન સઙ્ગતો  માયયા પુનઃ ।
સુરેશઃ કેશવારૂઢો શૌરી શ્રીકણ્ઠસઙ્ગતઃ ॥ ૧૮॥
ચઞ્ચલો વ્યોમરૂપસ્થો હ્લાદિનીરુચિરેણ ચ ।
કેશવાઙ્કગતા ચૈવ પરાર્દ્ધોયમુદાહૃતઃ॥ ૧૯॥
ઇતિ શ્રીરાધાપટલં સમાપ્તિમગાત્॥

